ჯანდაცვის სამინისტრო სამართლიანად და გამჭვრივალედ თანამშრომლობს სადაზღევვო სექტორთან თითოეული მოქალაქის ინტერესის გათვალისწინებით

საქართველოს შრომის, ჯანმრთელობისა და სოციალური დაცვის სამინისტრო ეხმიანება ფორ.ჯი ზე გამოქვეყნებულ სტატიას „ჯანდაცვის გაძვირებით ხალხიც დაზარალდა და ბიზნესიც“ და მასში გამოთქმულ მოსაზრებებს. 
უცვლელად გთავაზობთ სამინისტროს პოზიციას. 
ჯანდაცვის სამინისტრო ნათლად აცნობიერებს, რომ სადაზღვევო ინდუსტრია ჯანდაცვის მთლიანი სისტემის მნიშვნელოვანი ნაწილია და მის მდგრადობაზე  დამოკიდებულია მთელი  სისტემის გამართული და ეფექტიანი მუშაობა.   სახელმწიფო პროგრამები, მათ შორის, საყოველთაო ჯანდაცვის პროგრამა მიმართულია  თითოეულ მოქალაქეზე ზრუნვისაკენ,  თუმცა ამ პროცესში გათვალისწინებულია ბიზნეს სექტორის, მათ შორის კერძო სადაზღვევო კომპანიების ინტერესებიც. შესაბამისად, სახელმწიფოს  დამოკიდებულება სადაზღვევო ინდუსტრიასთან ერთმნიშვნელოვნად პარტნიორულია. ამას ადასტურებს ბოლო წლებში სახელმწიფოს მიერ გატარებული მნიშვნელოვანი ღონისძიებები,   რომლებიც  სადაზღვევო კომპანიების ფინანსური სტაბილურობის გარანტი, რიგ შემთხვევაში კი სირთულეებიდან გამოსავალიც კი გახდა. http://www.moh.gov.ge/ka/news/2905/-cvlilebebi-sayovelTao-jandacvis-programaSi-- 
რაც შეეხება საყოველთაო ჯანდაცვის პროგრამის მ.წ. 1 მაისის ცვლილებებს, ამის  თაობაზეც არაერთხელ სხვადასხვა ბიზნეს წრეში - მათ შორის სადაზღვევო ინდუსტრიის მიერაც - აღინიშნა, როგორც წინგადადგმული, პროგრესული ნაბიჯი. http://www.moh.gov.ge/ka/news/3633/-daviT-sergeenko-sadazRvevo-industriis-warmomadgenlebs-Sexvda
მოგეხსენებათ, მსოფლიოს მასშტაბით იზრდება სამედიცინო მომსახურების ფასები. საქართველოში მიუხედავად  მსოფლიო ტრენდისა და ლარის კურსის ცვლილებისა, აღნიშნულის ზეგავლენა სამედიცინო სერვისების ფასებზე მნიშვნელოვნად დაბალანსებულია, რაც უდაოდ საყოველთაო ჯანდაცვის პროგრამის, როგორც „ერთი გადამხდელი“ -ს დამსახურებაა. ამ გარეომებას, არაერთი საერთაშორისო ორგანიზაცია ადასტურებს, მათ შორის მსოფლიო ბანკი და ჯანდაცვის მსოფლიო ორგანიზაცია.
რაც შეეხება სტატისტიკურ მაჩვენებლებს 2016/2017 წლების სამედიცინო დაზღვევის შედარების ჭრილში: როგორც სტატიაშიც არის  აღნიშნული, საქართველოში, ზოგადად, სადაზღვევო შემოსავლები ზრდის ტენდენციით ხასიათდება. ქვემოთ მოყვანილი მონაცემი ემყარება მხოლოდ ოფიციალურ სტატისტიკას.  



	ჯანმრთელობის დაზღვევა
	2016 წელი - 2 კვარტალი
	2017 წელი - 2 კვარტალი

	გამომუშავებული პრემია
	77,609,833
	 86,765,880 (ზრდა 10.55%)

	ანაზღ. ზარალი 
	71,231,086
	76,616,059

	საოპერაციო შედეგი 
	6,378,747 
	10,149,821 (ზრდა 37.15%)



როგორც სტატისტიკიდან ჩანს,  საოპერაციო შედეგი 2016 წელთან შედარებით,  2017 წელს  მნიშვნელოვნად გაუმჯობესებულია.  შესაბამისად, 2017 წელი სადაზღვევო ინდუსტრიისთვის ნაკლებადზარალიანია, ვიდრე 2016-ის იგივე პერიოდში. საოპერაციო შედეგის შემდგომი „გადამუშავების“ პროდუქტია მოგება. აქ უკვე კომპანიების დანახარჯების ოდენობაა განმსაზღვრელი - ისეთი როგორიცაა სახელფასო, სამეურნეო და ა.შ -მათი  გაზრდით შესაძლებელია მოგების მაჩვენებელის შემცირება  და ეს მხოლოდ კომპანიის აქციონერის სტრატეგიაზეა დამოკიდებული. თუმცა საბოლოო - დაზუსტებულ პარამეტრებს, ცხადია, წლის ბოლოს შევაჯერებთ. 
 გამომდინარე ზემოაღნიშნულიდან, ნათლად ჩანს,  რომ სტატიაში გამოხატული პოზიცია, თითქოს ჯანდაცვის სახელმწიფო პროგრამები აზარალებს ბიზნეს სექტორს და მოქალაქეებს, არ ასახავს რეალობას. სწორედ სახელმწიფო პროგრამების მეშვეობით გახდა შესაძლებელი უამრავი ადამიანის სიცოცხლისა და ჯანმრთელობის შენარჩუნება.
საყოველთაო ჯანდაცვის პროგრამა აუცილებლად გაგრძელდება და კიდევ უფრო მორგებული იქნება საზოგადოების საჭიროებებზე.  
[bookmark: _GoBack]ამასთან, ჯანდაცვის სამინისტრო მზად არის გააგრძელოს ნაყოფიერი  პარტნიორობა ბიზნეს სექტორთან, რათა დაცული იყო ყოველი მოქალაქის ჯანმრთელობის უფლება.
ჩვენთვის საინტერესოა იმის ცოდნაც, რამდენად ემთხვევა სტატიაში გამოთქმული პოზიცია სადაზღვევო კომპანიების პოზიციას. 



